
				এই পাতাটির মুদ্রণ সংশোধন করা প্রয়োজন। 
8 o অবাকৃপুরী দর্শন।
র্তাহার একজন বৃদ্ধ ও বহুদশী সৈন্যাধক্ষকে আদেশ দিলেন, যে তিনি সৈন্য সামন্ত লইয়া আমার দেহের নিম্ন দিয়া, অবিকল যুদ্ধযাত্রর ন্যায়, যাত্র। করেন । তৎক্ষণাৎ আজ্ঞা প্রতিপালিত হইল । পাদ চারী সৈন্যের মধ্যে প্রত্যেক শ্রেণীতে ২৪টি করিয়া যোদ্ধা পাশাপাশি দাড়াইল ; ও অশ্বারোহীদের মধ্যে ১৬টি করিয়া ঐরূপে দাড়াইল । পরে রণবাদ্যের সহিত তাহারা ক্রমে ক্রমে যাত্র। করিল। রাজা আজ্ঞা করিলেন,যে সৈন্যগণে যেন সাবধানে
গমন করে ; আমার গাত্রে যেন কোন অস্ত্রাদির আঘাত লাগেনা । কতকগুলি যুবা যোদ্ধ,পুৰুষ রাজাজ্ঞা অবহেলন করিয়া, আমার নিম্ন দিয়া গমন সময়ে উৰ্দ্ধ দিকে দৃষ্টি নিক্ষেপ করিল। যথার্থ বলিতে কি, আমার পদোচ্ছাদনের (Pantaloon’s) একস্থান ছিড়িয়া যাওয়াতে তাহ
দের হাস্যেপদীপক হইয়াছিল।
অনেকবার আমি রাজসকাশে, আমার মুক্তির নিমিত্ত
আবেদন পত্র লিখিয়া পাঠাইলাম । অবশেষে রাজা সভায় ঐ কথা উত্থাপন করতে সে বিষয়ে সকলেই সম্মত হইল, কেবল এক ব্যক্তি অসম্মতি প্রকাশ করিল। কিন্তু উাছার অসম্মতি কোন কার্য্যের হইল না। ঐ ব্যক্তি রাজার যুদ্ধপোভাধ্যক্ষ ছিলেন। তিনি রাজার আজ্ঞাতে কতকগুলি সন্ধিস্থাপনের নিয়মাবলি লিখিলেন। ঐ সকল নিয়মে, আমাকে দিব্য করিয়া দৃঢ় প্রতিজ্ঞ হইয়া বলিতে হইবে

	        এই পাতাটি অন্য কোনো ভাষায় উপলব্ধ নয়।

